
Nunatta Karsiata 2025-mut naatsorsuutaanut apeqqutit 
 
Nunatta karsiata 2025-mut naatsorsuutai pillugit apeqqutit matuma kingulianiittut Naalakkersuisunit 
akissuteqarfigeqqullugit Kukkunersiuinermut Ataatsimiititaliamit qinnutigineqarpoq. Naalakkersuisut 
akissutaasa kingusinnerpaamik ulloq 05.08.2026-mi tiguneqarnissaat ataatsimiititaliamit 
naatsorsuutigineqarlunilu qilanaarineqarpoq. 
 

10 - Naalakkersuisup Siulittaasuata Naalakkersuisoqarfia 
Konto Apeqqutit 
10.13.10  
Aktiaateqarluni 
ingerlatseqatigiiffinnit 
iluanaarutit, pissarsiat 
tunisinerillu 

Nikingassut: -107,8 mio. kr. (55,2 %) 
 
Pissutsit aarlerinaateqarsinnaasut: Ingerlatseqatigiiffinni 
Namminersorlutik Oqartussanit pigineqartuni 
iluanaarutissatut missingersuutigineqartut 
piviusunngortinneqanngitsoorput. Royal Greenland aamma 
Royal Arctic Line naatsorsuutigineqartutut tapiinngillat. 
 
Apeqqut: 
• Ingerlatseqatigiiffiit kingorna tunniutissallugit 

periarfissaqarfiginngisaannik sooq iluanaarutinit 
isertitaqarnissaq missingersuutigineqarpa? 

• Missingersuusiornissaq sioqqullugu Naalakkersuisut 
ingerlatseqatigiiffinnik qanoq oqaloqatiginnippat? 

• Iluanaaruteqarnissamik missingersuuteqartarnermik 
tunngaveqarneq Naalakkersuisunit siunissami 
allanngortinneqassava? 

 
Akissutit: Siulittaasup Naalakkersuisoqarfia 
 
2025-mut Aningaasanut Inatsimmi konto pingaarnermi 
10.13.10-mi iluanaarutisiassat aqqutigalugit katillugit 195,4 

mio. kr.-inik isertitaqarnissaq 
missingersuusiorneqarsimavoq, ima katiterneqarsimasut 
Royal Greenland A/S (60 mio. kr.), Air Greenland A/S (25 
mio. kr.), KNI A/S (20 mio. kr.), Tusass A/S (32 mio. kr. 
nalinginnaasumik aammalu 50 mio. kr. immikkut 
iluanaarutisiatut) kiisalu  8,4 mio. kr. innaallagissamut 
tunngatillugu assigiimmik akeqartitsinerup malitsigisaanik 
KNI A/S-imiit aammalu Royal Arctic Line A/S-imiillu 
iluanaarutissat. Angusat piviusut 87,6 mio. kr.-iupput 
taakkulu tamarmik Tusass A/S-imiit iluanaarutaallutik, 
ingerlatseqatigiiffiillu sinneri 
missingersuutigineqarsimagaluartutut iluanaaruteqaratik, 
tamannalu kontomi pingaarnermi 10.13.10-mi minusiusumik 
107,8 mio kr.-inik nikingalersitsilluni.  
 
Ingerlatseqatigiiffiit kingorna tunniutissallugit 
periarfissaqarfiginngisaannik sooq iluanaarutinit 
isertitaqarnissaq missingersuutigineqarpa?  
Konto pingaarnermut 10.13.10-mut tunngatillugu 
missingersuutit ingerlatseqatigiiffiit ukiumoortumik 
naatsorsuutaat ataatsimeersuarnerilu sioqqullugit 
suliarineqartarput. Ingerlatseqatigiiffinnut namminersorlutik 
oqartussanit pigineqartunut tunngatillugu Naalakkersuisut 
aqutsinermi takussutissiaani (2024, immikkoortoq 6-imi, 
Iluanaaruteqarnermut politikki) atuarneqarsinnaasutut 
iluanaarutissatut naatsorsuutigisat aningaasanut inatsimmi 
“eqqarsaatiginaguluunniit” ilanngunneqartarput, 
iluanaarutissaviillu ingerlatseqatigiiffiit ataasiakkaat 
ataatsimeersuarnerini siulersuisullu inassuteqarneri, 
ingerlatseqatigiiffiup aningaasaqarnikkut patajaassusaa, 
aningaasatigut sillimmatai, aningaasaliissutigineqartussallu 
aallaavigalugit aatsaat aalajangersarneqartarlutik. 
Taamaalilluni missingersuutit suliarineranit, ukioq 
aningaasanut inatsiseqarfiusussaq aallartitsinnagu 
piffissaagallartillugu pisartup, ingerlatseqatigiiffillu 
aningaasatigut angusaasa kingusinnerusukkut 
paasineqartut akornanni piffissamik nikingasoqartarpoq. 
2025 eqqarsaatigalugu paasinarsisimavoq pingaartumik 
Royal Greenland A/S-ip aamma Air Greenland A/S-ip 
aningaasaqarniarneri aallaavigalugit iluanaarutissatut 
missingersuutigineqarsimagaluartutut 
akilerneqarsinnaanngitsut, KNI A/S-illu sinneqartoorutai 
Polaroil A/S-imut nuunneqarsimallutik orsussap akiata 
qaffannginnissaanut atugassatut.  Tusass A/S-ip kontomi 

pingaarnermi 10.13.10-mi aningaasaliissutissani 2025 
eqqarsaatigalugu naammassisimavai.  
 
Missingersuusiornissaq sioqqullugu Naalakkersuisut 
ingerlatseqatigiiffinnik qanoq oqaloqatiginnippat?  
Naalakkersuisut, ingerlatseqatigiiffinnik namminersorlutik 
oqartussanit pigineqartunik piginnittuusut, 
Naalakkersuinikkut Ingerlatsinermi Immikkoortortaqarfik 
aqqutigalugu ingerlatseqatigiiffiit aqutsisuinik ataavartumik 
attaveqartarput. Taamatullu attaveqartarnerni aningaasanut 
inatsisissap suliarineqalinnginnerani ingerlatseqatigiiffiit 
iluanaarutinit akiliinissaasa annertussusissaat immikkut 
sammineqartarsimanngillat.  
 
Tamanna tunngavigalugu siumut sammisumik iluanaarutinit 
akiliinissamik naatsorsuutiginninneq pillugu 
ingerlatseqatigiiffiit siunnerfeqartumik 
oqaloqatigineqarnissaat Naalakkersuisunit 
aallartinneqarsimalluni. Oqaloqateqarneq 
Aningaasaqarnermut Akileraartarnermullu 
Naalakkersuisoqarfimmit tulluarsarneqartarpoq, 
taamaalilluni kontomi pingaarnermi missingersuusiorneq 
naatsorsuutigisat maannakkullu aningaasaqarnikkut 
inissisimaneq pillugu ingerlatseqatigiiffiit nammineq 
akissutai siunissami annertunerusumik 
tunngaveqartassallutik.  
 
Iluanaaruteqarnissamik missingersuuteqartarnermik 
tunngaveqarneq Naalakkersuisunit siunissami 
allanngortinneqassava?  
Aap. 2026-mut Aningaasanut inatsimmi kontomi 
pingaarnermi 10.13.10-mi missingersuusiorsimaneq 
Naalakkersuisunit allanngortinneqareersimavoq. Kontomi 
pingaarnermi 10.13.10-mi isertitassatut aningaasaliissutit  
2026-mi 195,4 mio. kr.-iniit 50 mio. kr.-inut ammut 
iluarsineqarsimapput, 2027-mi 60 mio.kr.-inut, 2028-mi 90 
mio. kr.-inut aamma 2029-mi 120 mio. kr.-inut 
qaffanneqarlutik - mianersornerujussuarmik 
piviusorsiornerusumillu missingersuusiorneq, 
ingerlatseqatigiiffiit maannakkut aningaasaqarnikkut 
piginnaasaannut pitsaanerusumik naapertuuttut. 
Aningaasanut inatsisissamut siunnersuutit tamaasa 
sioqqullugit namminersorlutik oqartussanit pigineqartunik 
aktiaateqarluni ingerlatseqatigiiffinnit ataasiakkaanik 

aaqqissugaasumik piginnittutut Naalakkersuisut suli 
ataatsimeeqateqartassapput, iluanaarutinit akiliinissamut 
naatsorsuutigisat ingerlatseqatigiiffinni siulersuisut 
peqatigalugit tulluarsarneqartarlutik, taamaalilluni 
iluanaarutinit akiliinissamut naatsorsuutigisat annertussusaa 
missingersuutinut ilanngunneqannginnerini pitsaasunik 
tulluarsarneqarsinnaallutik. 
 
Tamanna namminersorlutik oqartussanit pigineqartunik 
aktiaateqarluni ingerlatseqatigiiffiit pillugit Naalakkersuisut 
aqutsinissamut takussutissiaanni (2024) tunngavinnut 
naapertuuppoq, taanna malillugu iluanaarutinit akiliinerit  
illuatigut ingerlatseqatigiiffiit akiliisinnaassuseqarneri, 
aningaasaatitigut pisariaqartitsineri periusissiatigullu 
eqqarsaatigisassat aappaatigullu piginnittut iluanaarutitigut 
piumasaqaataasa akornanni oqimaaqatigissitsineq 
aallaavigalugu aalajangiiffigineqarluni, aningaasaqarnikkut 
anguniakkat, tassunga ilanngullugit iluanaarutit pillugit 
politiki, ingerlatseqatigiiffinni siulersuisut oqaloqatiginerini 
aallaaviatigut aalajangersarneqartarluni aamma 
ukiumoortumik Inatsisartunut nassuiaammi ingerlaavartumik 
saqqummiunneqartarluni. Eqqaaneqassaaq 
namminersorlutik oqartussanit pigineqartunik aktiaateqarluni 
ingerlatseqatigiiffinni sinneqartoorutit iluanaarutinut 
inissinneqarneri pisuni aalajangersimasuni 
naliliiffigineqartassammata iluanaarutitullu 
tunniunneqaannaratik.  
 
Iluanaarutit pillugit missingersuusiorneq 
eqqarsaatiginaguluunniit siumut naatsorsuineq atornagu 
ingerlatseqatigiiffiilli aalajangersimasumik siumoortumillu 
oqaloqatigineri aallaavigalugit siunissami annerusumik 
pisalissaaq. 
 

109801  
Digitalinngortitsinermut 
Aqutsisoqarfik 

Pissutsit aarlerinaateqarsinnaasut: Isumannaallisaanermik 
aserfallatsaaliinermillu suliassat pisariaqartut 
aningaasaliisoqarsimannginnera pissutigalugu 
kinguartinneqarsimaneri pillugit Naalakkersuisunit 
paasissutissiissutigineqarpoq. 
 
Apeqqut: 
• Isumannaallisaanermik aserfallatsaaliinermillu suliassat 

sorpiaat kinguartinneqarsimappat? 

• Tamanna Namminersorlutik Oqartussani IT-mi 
isumannaallisaanermut qanoq 
ulorianartorsiortitsisinnaava? 

• Aningaasaliinissat kinguartinneqarnerisa aningaasatigut 
kingunerisassaat Naalakkersuisunit 
nalilerneqarsimappat? 

 
Akissutit: Digitalinngortitsinermut Aqutsisoqarfik 
 
1. Digitalinngortitsinermut Aqutsisoqarfimmut 

atugassanngortinneqartut aningaasaliissutit 
aallaavigalugit isumannaallisaanermut 
aserfallatsaaliinermillu suliassat Digitalinngortitsinermut 
Aqutsisoqarfimmit pilersaarusiorneqartarput. 
Isumannaallisaanermut aserfallatsaaliinermillu 
suliassanut tunngasut suliniutit aarlerinaateqarsinnaasut 
aallaavigalugit pilersaarusiorneqartarput, 
Naalakkersuisut aqutsinerannut innuttaasullu sinnerlugit 
suliassaasut. 
Digitalinngortitsinermut Aqutsisoqarfik serverit 
pisoqalisimasut arlallit serverinik nutaanerpaanut 
isumannaallisaanikkut nutarsarnerinut atorneqartussanik 
ilassutitut aningaasaliissutit juunip qaammataani 
akuerineqarsimapput.  Taakku ilai suliassanut 
pingaarnernut ilaatillugit aatsaat nutarsarneqassapput. 
Serverit nutaaliat tulliuttut ukiup matuma naalernerani 
serveritut pisoqalilersimasutut isigineqassapput. 
Tamatuma kingorna isumannaallisaanikkut 
nutarsaanertut taakku isigineqarsinnaajunnaassapput.  
Ilassutitut aningaasaliissutit aamma serverit 
immikkoortunut arlariinnut agguarnissaannut 
periarfissiissapput. 
Namminersorlutik Oqartussat attaveqarfiinik 
annikitsukkuutaarlugit immikkoortiternerup 
naammassineqarnissaanut Digitalinngortitsinermut 
Aqutsisoqarfik aningaasaateqanngilaq. 
Immikkoortut, sulinermi attaveqaatinut 
pinngitsoorneqarsinnaanngitsunut akisussaasut, soorlu 
akileraartarnermut, naatsorsuutinut akissarsianut atortut, 
qarasaasiatigut attaveqaatinik isumannaallisaaneq 
eqqarsaatigalugu isumannaallisaanikkut 
nutarsarneqarsinnaanerinut aamma attaveqaatit 
serveriisa serverinut nutaanerpaanut 
nutarsarneqarsinnaanerinut peqataanissamut immikkut 
pisussaaffeqarput. 
Namminersorlutik Oqartussat naatsorsuutaannut 
kukkunersiuineq immikkoortunik nutarsarneqartussanik 
paasisaqarsimavoq. Tamanna pingaartumik 
qarasaasiatigut attaveqaatinut assigiinngitsunut sulisut 
isersinnaanerinut tunngasuuvoq. Tamatuminnga 
aaqqiineq tassaavoq teknikikkut suliniut, 

isersinnaanermik aqutsineq aqutsisunut ataasiakkaanut 
ajornannginnerulersitsissasoq. 
Kisianni immikkoortut tamarmik sulliviup 
aaqqissugaanerata isumannaatsuunissaanut 
akisussaaffeqarput. Taakku sulisuminni 
isumannaallisaanikkut pitsaasumik pissuseqarnissaq 
qulakkiissavaat. Tamanna isumannaallisaanermut 
ilaavoq pingaaruteqartoq.  

2. Qarasaasiatigut attaveqaatit qanoq pisoqaatigineri 
taakkunanilu aarlerinaateqarsinnaasut akornanni 
toqqaannartumik ataqatigiittoqarpoq. Pisoqaaneruppata 
taava aarlerinaateqarnerussallutik. Serverit 2012-imi 
sanaqqitat pisoqaanerusullu pilersuisuniit 
isumannaallisaanikkut 
nutarsarneqarsinnaajunnaarnikuupput. Qarasaasiatigut 
attaveqaatit, 2012-imeersunik ilaqartut 
pisoqaanerusulluunniit, qarasaasiat 
isumannaatsuunerisa aarlerinaateqarneri aallaaviatigut 
qaffasissutut taaneqassapput. 
Qarasaasiatigut attaveqaatini 
pingaaruteqannginnerusuni aarlerinarsinnaasut 
qaffasinneri ajoqusiisinnaanerisa aamma 
qaffasinnissaannut pinngitsoorani 
pissutaasariaqanngillat.  Qarasaasiatigut attaveqaatit 
taama ittut immikkoortiterinikkut qarasaasiatigut 
attaveqaatinit pinngitsoorneqarsinnaanngitsuniit 
immikkoortinneqassapput. Qarasaasiatigut 
attaveqaatinut pingaaruteqannginnerusunut 
internettikkut akornuseeriaaneq qarasaasiatigut 
attaveqaatinut pinngitsoorneqarsinnaangitsut 
anngunnissaanut periarfissiissanngilaq. 
Qarasaasiatigut attaveqaatit 
pinngitsoorneqarsinnanngitsut aallaaviatigut ima 
qaffasitsigisumik isumannaallisaanikkut tamatigut 
nutarsarneqarsimasassapput qarasaasiatigut 
isumannaallisaaneq qaffasissutut taaneqarsinnaanani. 
Serverit sanaqqitat pisoqalisimasutut 
inissisimanngisaannassapput. 
Qarasaasiatigut attaveqaatit 
pinngitsoorneqarsinnanngitsut ima nassuiarneqarput 
Naalakkersuisut allaffeqarfissuanut taamaallaat 
pingaaruteqaannaratik kisianni aamma inuiaqatigiinnut 
pingaaruteqartuullutik. Qarasaasiatigut attaveqaatini 
pinngitsoorneqarsinnaanngitsut piffissami sivisuumi 
atorsinnaajunnaarneri inuiaqatigiinnut 
kinguneqartitsisinnaapput. 

3. Nalunaaquttap akunnerinik marlunnik sivisussusilimmi 
juulip 15-iani 2026-mi sarfaaruttoornerup kingunera 
nalunaaquttap akunneranut suliffiusumut ataatsimut 
500.000 kr.-it missaannut missiliorneqarpoq.  Pisumi 
tassani 1 mio. kr.-it missaat.  Juulip 15-iani 
sarfaaruttoorneq Naalakkersuisut allaffeqarfiannut 
taamaallaat kinguneqartitsisimavoq. Pisumi tassani 

aaqqiineq tassaavoq patajaannerusumik 
ajornartoornermi sarfalersuuteqarnissaq. 
Qamittoornerup kingunerisaanik Naalakkersuisut 
allaffeqarfissuat ulloq naallugu sulisinnaannginneranik 
ullormi sulinermi annaasaqarfiusumut ataatsimut 4 mio. 
kr.-it missaannik aningaasatigut kinguneqartussaavoq. 
Naatsorsuinermut ilaanngilaq inuiaqatigiinnut 
kinguneqarsinnaasumik sarfaarunnerup 
kinguneqartitsisinnaanera. 

 
 

109802 
Nuna tamakkerlugu 
digitalinngortitsinissamut 
periusissap 
atortuulersinnera 

Pissutsit aarlerinaateqarsinnaasut: Missingersuutitigut 
ikilisaasimanerit aamma sulisussarsiortarnermi 
ajornartorsiutit pissutigalugit suliniutissat arlallit 
kinguaattoorfiupput. 
 
Apeqqut: 
• Suliniutit sorliit annertuumik kinguaattoorfiuppat? 
• Piffissaq kinguaatoorfiusoq tamarmiusoq qanoq 

sivisutigaa? 
• Kinguaattoornerit aningaasatigut qanoq 

kinguneqartussatut naatsorsuutigineqarpat? 
 
Akissutit: Digitalinngortitsinermut Aqutsisoqarfik 
 
1. 2026-mut aningaasanut inatsimmi 10.98.02-mut 

aningaasaliissutit 8,955 mio. kr.-inut 
aalajangersarneqarput. 2025-mut Aningaasanut 
inatsimmiit 3,590 mio. kr.-inik tamanna 
annikilliliineruvoq. 
Taamatut annertussusilimmik sipaaruteqarneq 
pissutigalugu 10.98.02 pillugu anguniagaqarneq 
nutarterneqartariaqarsimavoq. 
Tunngaviusumik paasissutissat pillugit suliniutip 
ineriartortinnera aalajangiussimaneqarpoq. 
Naatsorsuutigineqarpoq suliniut taanna pisortat 
allaffissorneranni aningaasaqarnermut pitsaasumik 
tapertaassasoq peqatigisaanillu innuttaasunut 
pitsaanerusumik kiffartuussinermik kinguneqassalluni. 
Tamanna sullissik.gl-imut tunngatillugu aamma 
atuuppoq. 
Suliniutit uku sukkassuumik appartinneqarput: 

• Digitaliusunik akuutitsineq: Suliniutip siunertaa 
tassaavoq innuttaasut tamarmik pisortat 
digitalikkut aaqqiinerinik atuisinnaalernerinik 
qulakkeerinissaq. Suliniut digitalikkut aaqqiinerni 
allannguinernik kinguneqartussaagaluarpoq 
taamaalillunilu suli annertunerusumik 
aningaasartuuteqarfiussalluni. Iluanaarutaasut 
pingaartumik innuttaasunut iluaqutaasussaallutik. 

• Quppernera: Suliniutip siunertaa tassaavoq 
taakku pillugit pisortat nalunaarsuiffiisa 
katersorsimasaanut paasissutissanut innuttaasut 
isersinnaanissaat. Suliniutip kingunerisaanik 
aningaasartuuteqassaaq, pingaartumik 
qarasaasiatigut attaveqaatini pisoqalisuni 
innuttaasut pillugit paasissutissanut 
isersinnaalernikkut. Iluanaarutaasut pingaartumik 
innuttaasunut iluaqutaasussaallutik. 

• Silassorissuusiaq: Suliniutip siunertaa tassaavoq 
pisortat allaffissorneranni suliassaqarfiup 
ataatsip marlulluunniit qulaajaaffiginissaat, 
silassorissuusiaq innuttaasunut pisortallu 
allaffissornerannut iluanaaruteqarnermik 
kinguneqassalluni kiisalu suliassaqarfinni 
toqqarneqarsimasuni silassorissuusiap 
atulersinneqarnera aallartinneqarluni. 
Silassorissuusiaq iluaqutaasumik innuttaasunut 
naleqqiullugu qanoq isumannaatsumik 
atorneqarsinnaaneranik suliniut 
misilittagaqalersitsissaaq. 

• Digitalikkut Aqutsineq: Suliniutip siunertaa 
tassaavoq digitalikkut aaqqiinerit 
assigiissarneqarnerisa isumannaatsumillu 
aqutsinerup qulakkeerneqarneri. 
Namminersorlutik Oqartussani qarasaasiatigut 
attaveqaatit kinguneqarluarnerusumik 
atulersinneqarnissaat suliniummi 
qulakkeerneqassaaq. 

2. Suliniutini annikillineqartuni ukiumi aningaasaqarfiusumi 
matumani siuariarneq arriitsuinnarmik pisimavoq. 
Taamaattorli Quppernera sapinngisamik 
pitsaanerpaamik siuarsarniarneqarpoq. 
Silassorissuusiaq aallartinneqarsimanngilaq. 
Naatsorsuutigineqarpoq 2026-mut aningaasaliissutitigut 
sinaakkusiussat tamakkiisumik atorneqassasut. 

3. Suliniutit amerlanersaasa siunertaraat pisortaniit 
digitalikkut kiffartuussinerit innuttaasunut 
pitsaanerulersinnerisa qulakkeerneqarnissaat. 
Taamaattumik tamanna pinngitsoorani pisortat 
allaffissorneranni pitsaasumik aningaasaqarnikkut 
iluanaarutinik piviusunngortitsinngilaq. 
Innuttaasulli pillugit kiffartuussinikkut iluanaarut 
taamaattoq innuttaasut digitalikkut aaqqiinernik 
atuinerulernerisigut allaffissornermut 
toqqaannanngitsumik aningaasaqarnikkut 
iluanaaruteqartitsissaaq peqatigisaanillu aalajangiinernut 
pitsaanerusumik paasinnitsilluni. 
Kinguartitsinerilli ajoraluartumik piffissamik 
kinguartitsipput, pingaartumik innuttaasut suliniutinik 
iluaquteqarfigisinnaasaraluanit. 

109803 
Inussuk IT 

Nikingassut: 13,1 %-imik atuineruneq 
 
Pissutsit aarlerinaateqarsinnaasut: Atuineruneq ilaatigut 
siunnersortinut aningaasartuuteqarnerunermik aammalu 
suliffiup iluani sulisunik amigaateqarnermik ilaatigut 
pissuteqarpoq. 
 
Apeqqut: 
• Atuinerunerup ilaa qanoq annertutigisoq siunnersortinik 

avataaneersunik pissuteqarpa? 
• Piginnaasat pisariaqartinneqartut sooq suliffeqarfimmi 

pilersiortorneqanngillat? 
• Aningaasaqarneq aqunniarlugu suliniutit suut 

aallartinneqarpat? 
 
Akissutit: Inussuk IT 
Ingerlatsineq unittooqqunagu suliniutillu salliutinneqartut 
sulisutigut naammaginanngitsumik inissisimasoqarnerata 
immikkullu IT-inik piginnaasalinnik amigaateqarnerup 
nalaani naammassisinnaajumallugit siunnersortit 
avataaneersut pinngitsoorneqarsinnaanngitsut pillugit 
aningaasartuutaasartut amerlinerinik atuinerunermut 
patsisaaneruvoq. 
 
2025-mut missingersuutigineqartut 25,9 mio. kr.-iupput. 
Sippuilluni atorneqarsimasut 3,39 mio. kr.-iupput tassalu 
missingersuutigineqartut 13,1 %-ii. Taakkunannga 2,14 mio. 
kr.-it (atuinerussutaasimasut 8,3 %-ii) tassaapput 2024-mi 
atuinerussutaasimasut nuunneqarsimasut 1.25 mio. kr.-illu 
nuunneqarsimaneri. (atuinerussutaasimasut 4,8 %-ii) 2025-
mi atuinerussutaasimallutik. Siunnersortinik 
avataaneersunik aningasanik atuinerit sulisunut 
aningaasartuutinit kontonilu allani ileqqaarnikkut 
oqimaaqatigiissinneqarput. 
 
IT-inik suliassanut immikkut piginnaasaqarfigisarialinnik 
atorfinitsitsiniarnermi unammilligassaqartoqarnera 
pissutigalugu suliffimmi namminermi piginnaasat 
qaffassarneqarsinnaasimanngillat. Taamaattumik 
aserfallatsaaliuinerit aamma aaqqiissutissat 
pisariaqarluinnartut ineriartortinneri tassunga ilanngullugit 
ESDH-imi toqqammavissat isumagisinnaajumallugit 
siunnersortinik avataaneersunik atorneqartariaqarsimapput. 
Aningaasaqarneq nakkutigineqarsinnaanngortinniarlugu 
suliassanik pingaarnersiuilluni tulleriiaarisarnerit 

missingersuutinik malitseqartitsisarnerillu 
sukateriffigineqarput, tamatuma saniatigut 
atorfinitsitsiniarnerit naapertorlugit suliffimmi namminermi 
piginnaasat qaffassarlugillu siunnersortinik atuineq 
ikilisaavigineqarpoq. Siunnersortinit avataaneersunit 
ikiorserneqartarunnaarnissaq anguniagaavoq. 
 

100106 
Nutaaliornermi 
suliniuteqarnermilu 
suliassat 

Nikingassut: 59,8 % 
 
Pissutsit aarlerinaateqarsinnaasut: Naalakkersuisoqarfiup 
nammineq nassuerutigaa nikingassut 
akuersaarnanngitsumik qaffasissuseqartoq. 
 
Apeqqut: 
• Suliniutit pilersaarutaasut sorliit 

piviusunngortinneqanngillat? 
• Missingersuusiorneq sooq iluatsissimanngila? 
• Suliniutinik aqutsinermi pitsanngorsaatit tigussaasut 

qanoq ittut Naalakkersuisunit 
piviusunngortinneqassappat? 

 
Akissutit: Siulittaasup Naalakkersuisoqarfia 
 
Suliniutit anginerusut ilaat, Mind-Key, pilersaarutaasutut 
naammassineqanngilaq, 
kisiannili ingerlanneqarluni. Tassunga ilanngutissaaq 
internettikkut immersuiffissat 
aamma kinguaattoormata. Taakku saniatigut suliniut 
onboarding 
aamma pilersaarutaasutut naammassineqanngilaq, 
naatsorsuutigineqarlunili 
2026-mi naammassineqassasoq.  
 
Missingersuusiorneq iluatsinneqanngilaq, tassa 
kontop naalakkersuisoqarfimmit allamiit nuunneqarnera 
pitsaasumik pilersaarusiorneqarsimanngimmat. 
Naalakkersuisoqarfiit allat ilaatinneqarnissai 
naammassimanngilaq. 
 
Suliniummik aqutsineq nukittorsarniarlugu suliap 
ingerlanissaanut pilersaarusiorneq aallartinneqarpoq.  

20 – Aningaasaqarnermut Akileraartarnermullu Naalakkersuisoqarfik 
Konto Apeqqutit 
200544  
EU-mik 
suleqatigiinnissamik 
isumaqatigiissummit 
isertitat 

Nikingassut: -50,8 mio. kr. (20,2 %) 
 
Pissutsit aarlerinaateqarsinnaasut: Anguniakkat 
eqquutsinneqarsimannginnerat aammalu naatsorsuutini 
22,3 mio. kr.-it kukkusumik nalunaarsorneqarsimasut 
paasineqarpoq. 
 
Apeqqut: 
• Naatsorsuutini kukkusumik inissiineq qanoq 

pisinnaasimava? 
• Suliffeqarfimmi nakkutilliissutit suut 

iluatsiffiusimanngillat? 
• Ilinniartitaanikkut anguniakkut suut 

eqquutsinneqanngitsoorpat, tamannalu 
aningaasaqarnikkut qanoq kinguneqassava? 

 
Akissutit: Aningaasaqarnermut Naalakkersuisoqarfik 
 
Aallaqqaasiullugu erseqqissarneqassaaq 
naalakkersuisoqarfiup siusinnerusukkut nassuiaataani 
2024-mi isertitat kukkusumik inissinneqarsimasut allamut 
nuunneqarnissaat sillimaffigisimammagu, peqatigisaanilli 
naatsorsuinermi konto pingaarnermiit 20.05.44-miit 
sanaartornermut kontomut 82.30.01-imut 
mingutsitsinngitsumik aningaasarsiornikkut 
siuariartornermi isertitat immikkut allamut nuunneqarneri 
sillimaffigineqarsimanatik. Tamatuma kingunerisaanik 
nikingassutaasut sinneruttut kukkusumik 
ilinniartitaanermut tunngasunut inissinneqarsimallutik. 
Allamut nuussinerit marluusut sillimaffigineqarpata kontomi 
pingaarnermi nikingassutaasutut naatsorsorneqartoq 
ilinniartitaanermut tunngasunut inissinneqarsinnaanngilaq. 
Ilinniartitaanermut nuussinerup allanngorartup 
annikinnerusumik akilerneqarnera anguniakkat 
anguneqarnerinik aningaasaqarnikkut kinguniatut 
taamaattumik allaaserineqarsinnaavoq kontomilu 
pingaarnermi nikingassutaasut ilaasuunngitsutut. 
 
Naatsorsuutini kukkuneq paasineqartoq pillugu 
Naalakkersuisut ajuusaarput. Tassani aningaasat 
naatsorsuutitigut inissinneqarnerinut atatillugu inuup 
kukkusimanera pineqarpoq. 

Naalakkersuisut ilisimatitsissutigisinnaavaat kontomi 
pingaarnermi 20.05.44-mi 50,787 mio.kr.-inik 
nikingassutitut naatsorsorneqarsimasoq pingaarnertigut 
mingutsitsinngitsumik aningaasarsiornikkut 
siuariartornermi aningaasanik naatsorsuutinik 
suliarinninnermut tunngassuteqartoq. 
 
Aningaasat 22,3 mio. kr.-it EU-mik suleqatigiinnissamik 
isumaqatigiissummiit Mingutsitsinngitsumik 
aningaasarsiornikkut siuariartornermut isertitat 
naatsorsuutitigut iluarsineqarnerinut tunngasuupput. 
Aningaasat 2024-mi kontomi pingaarnermi 20.05.44-mi 
nalunaarsorneqarput, eqqortumilli sanaartornermut 
kontomi 82.30.01-imi 
nalunaarsorneqarsimasussaagaluarlutik. Taamaalilluni 
kukkusumik kontomut inissiisimaneq pineqarpoq; tassa 
naatsorsuutinut nalunaarsuinermi kukkuneq. Isertitat EU-
mit pissarsiarineqarsimanerinut kukkuneq 
tunngasuunngilaq, kisianni kontomut pingaarnermut 
sorlermut isertitat inissinneqarsimanissaannut tunngalluni.  
 
Mingutsitsinngitsumik aningaasarsiornikkut siuariartorneq 
EU-mik suleqatigiinnissamik isumaqatigiissummut ilaavoq, 
aningaasalli ilinniartitaaneq pillugu suliniummi isertitanit 
pinnatik naatsorsuutitigut allamut inissiinermiillutik. 
Ilinniartitaanermut suliniummiit isertitat kontomi 
pingaarnermi 20.05.44-mi isertitatut 
nalunaarsorneqartarput,  mingutsitsinngitsumik 
aningaasarsiornikkut siuariartornermi aningaasat 
suliniutinut aalajangersimasunut aningaasaliissutinut 
atassuteqarlutik taamaattumillu sanaartornermi kontomi 
82.30.01-imi isertitatut nalunaarsorneqartussaallutik. 
 
Kontomi pingaarnermi 20.05.44-mi aningaasanut 
inatsimmi aningaasaliissutit ilinniartitaanermi suliniutiniit 
isertitanut aamma mingutsitsinngitsumik 
aningaasarsiornikkut siuariartornermi isertitanut 
tunngasuupput. Aningaasaliissutit ilai 2025 pillugu 
mingutsitsinngitsumik aningaasarsiornikkut 
siuariartornermut tunngasut 28,386 mio. kr.-inik 
annertussuseqarput. 2025 pillugu mingutsitsinngitsumik 
aningaasarsiornikkut siuariartornermi isertitat siullermik 
kontomi pingaarnermi 20.05.44-mi isertitatut 
nalunaarsorneqarsimapput, kingornali sanaartornermut 

kontomi 82.30.01-imut nuullugit inissinneqarlutik. Taakku 
taamaattumik kontomi pingaarnermi 20.05.44-mi isertitatut 
takuneqarsinnaanatik. 
 
Peqatigisaanik 2024-mi kukkuneq 2025-mi iluarsineqarpoq 
aningaasat 22,3 mio. kr.-it missaaniittut kontomit 
pingaarnermiit 20.05-44-miit sanaartornermut kontomut 
82.30.01-imut nuunneqarlutik.  
 
Taamaalilluni aningaasartuutit nutaat imaluunniit EU-miit 
aningaasat tiguneqanngitsoorsimasut pineqanngillat, 
kisiannili isertitat naatsorsuutitigut kukkusumik 
inissinneqarsimasut iluarsineqarsimallutik. 
Mingutsitsinngitsumik aningaasarsiornikkut 
siuariartornermut tunngasut pissutsit taakku marluk 50,8 
mio. kr.-it katillutik missaannik nikingassummik 
naatsorsuinermik nassuiarneqarput. 
 
EU-mit aningaasalersorneqartut suliniutit assigiinngitsut 
akornanni kontonut attuumassuteqarnerit pisuni 
aalajangersimasuni eqqortumik 
isumagineqarsimannginneri pissutigalugu 
kukkusoqarsimavoq. Europa-Kommissionimiit nuussinerit 
aamma amerlanertigut tuluttut allanneqarsimasunik 
akiliinerup sumut tunnganeranik naatsunik 
nassuiaateqartarput, pisut ilaanni aningaasat 
naatsorsuutitigut eqqortumik inissinnissaannut 
naleqqiullugu sullissisunit paasiuminaassinnaallutik. 
Europa-Kommissioni peqatigalugu Naalakkersuisoqarfik 
tamatuminnga malinnaavoq.  
 
Peqatigisaanik paasineqartariaqarpoq EU-mi suliniutit, 
kontot pingaarnerit attuumassuteqartut aamma 
aningaasanut inatsimmi aningaasaliissutit akornanni 
kingorna naligiissaarineq kontomut kukkusumik 
inissiisimaneq naammattumik paasineqarsimanngimmat 
kiisalu iluarsiineq aamma aningaasaliinissamut 
tunngavimmi iluarsineqarnissaa qulakkeerneqarluni.  
 
EU-mit isertitat tigunerini imaluunniit naatsorsornerini 
kukkusoqarsimaneranut atortut pigineqartut 
tunngavissiinngillat. Nakkutilliinerup sanngiinnera 
naatsorsuutitigut immikkoortiterinermut kingornalu 
naatsorsuutit aningaasaliissutillu akornanni 

ataqatigiinnernut tunngasuuvoq. Taamaalilluni nunatta 
karsia annaasaqarsimanngilaq. 
 
Tamanna tunngavigalugu EU-mit isertitat 
aaqqissugaanerusumik uppernarsarneqarnerusumillu 
naligiissarneqartarnissaat Naalakkersuisunit 
anguniarneqassaaq. Peqatigisaanik allanut nuussinerit 
iluarsiinerillu paasineqartut aningaasaliissutinut 
tunngaviusut iluarsineqarnissaannik pisariaqartitsinermut 
naleqqiullugit nalilersornissaat qulakkeerneqarluni.  
 
Ilinniartitaanermi suliniutit eqqarsaatigalugit isertitatut 
nuunneqarsinnaasut piviusumik allanneqarsimasut 6,371 
mio. kr.-it annerpaamik akiliutaasinnaasuniit 
appasinnerupput.  
 
Nuunneqarsinnaasut annerpaat 33,615 mio. kr.-inik 
annertussuseqarput. Tamanna tunuliaqutaralugu 
anguniakkap naammassinissaanut akiliineq 27,244 mio. 
kr.-iussasoq Europa-Kommissionip akueraa. Annerpaamik 
akilerneqarsinnaasut piviusumillu tiguneqarsimasut 
akornanni nikingassut taamaalilluni 6,371 mio. kr.-iuvoq. 
 
Ilaannakuusumik anguniakkap naammassineqarnera, 
ilinniarnertuunngorniarfimmik imaluunniit 
inuussutissarsiutinut ilinniartitaanermik 
naammassinnissimasut imaluunniit suli ingerlataqartunut 
18-inik ukioqartunut tunngasuuvoq. Anguniagaq 39,5 pct.-
inut aalajangersarneqarsimavoq. Angusaq 
piviusunngortinneqartoq 39,2 pct.-iusimavoq. Uuttuut 
taamaattumik aningaasalersuinissamut 
isumaqatigiissummi naatsorsuinermi tunngaviit malillugit 
50 pct.-imik naammassineqarsimasutut nalilerneqarpoq. 
 
4,202 mio. kr.-it (0,563 mio. euro) uuttuummut 
atassuteqarput. Anguniakkamut ilaannakuusumik 
naammassinninnerup malitsigisaanik 2,101 mior. kr.-it 
akilerneqarput (0,281 mio. euro), 2,101 mio. kr.-illu (0,281 
mio. euro) akilerneqarnatik. Aningaasaqarnikkut 
kingunerisaa taamaalilluni 2,101 mio. kr.-it missaannik 
annertussuseqarpoq (0,281 mio. euro) missingersuutini 
aningaasat nalingini atorneqartuni. 

Anguniakkat anguneqanngitsut ilinniarnertuunngorniarfinni 
aamma inuussutissarsiutinut ilinniartitaanerni ukiut tallimat 
iluini naammassisaqarsinnaassutsip annertussusianut 
tunngasuupput. Ilinniarnertuunngorniarfinni ilinniartitaanerit 
eqqarsaatigalugit naammassisaqarsinnaassuseq 56,5 
pct.-iusimavoq, angusallu piviusunngortinneqartut 54,0 
pct.-iullutik. Inuussutissarsiutinut ilinniartitaanerit 
eqqarsaatigalugit naammassisaqarsinnaassuseq 52,0 
pct.-iusimavoq, angusallu piviusunngortinneqartut 49,6 
pct.-iullutik. Angusat marluullutik 2022-mi angusaasimasut 
qaffasissusiisa ataaniipput. Uuttuut taamaattumik 
naammassineqanngitsutut nalilerneqarpoq. 
 
4,202 mio. kr.-it (0,563 mio. euro) uuttuummut 
atassuteqarput. Uuttuut naammassineqanngitsutut 
naliliiffigineqarmat aningaasat akilerneqarsimanngillat. 
Aningaasaqarnikkut kinguneriattaamaalilluni 4,202 mio. 
kr.-it missaannik annertussuseqarpoq. (0,563 mio. euro) 
missingersuutini aningaasat nalingini atorneqartuni. 
 
Pikkorissarnerit piginnaanngorsarnerillu ingerlanerini 
peqataasut amerlassusaannut tunngasut uuttuut alla 
nalilerneqarsinnaasimanngilaq, 2024 pillugu kisitsit 
anguniagassaq aalajangersarneqarsimanngimmat. 
Taamaalilluni anguniagaq naammassineqarsimanngitsutut 
nalilerneqartoq pineqanngilaq. Aamma uuttuummut 
aningaasat atassuteqarsimanngillat, taamaattumillu 
akiliinermut aningaasaqarnikkut kinguneqarsimanani. 
 
Ilaannakuusumik anguniakkamillu 
naammassisaqannginnerup ataatsimut kinguneraat 
nuussinerit nikerarsinnaasut annerpaamik 
akilerneqarsinnaasuniit 6,371 mio. kr.-inik 
appasinnerusimanerat. 

24 – Akileraartarnermut Aqutsisoqarfik 
Konto Apeqqutit 
240614 
Suliffeqarnermut 
ilanngaat (Suila-Tapit) 

Nikingassut: +55,3 mio. kr. (19,1 %) 
 
Pissutsit aarlerinaateqarsinnaasut: Suila-Tapinut 
tunngatillugu ikaarsaariarnermik aaqqissuussinissaq 
piffissallu tunniussiviusussat ilanngullugit 
isiginiarneqarsimanngillat, tamatumalu kingunerisaanik 
missingersuutit annertuumik qaangiiffiusimapput. 
 
Apeqqut: 
• Aaqqissuusseqqinnerup naatsorsuutinut sunniutissai 

sooq aningaasanut inatsimmut eqqortumik 
ilanngunneqanngillat? 

• Sippuineq Naalakkersuisunit qanga 
eqqumaffigineqalerpa? 

• Siunissami aaqqissuusseqqinnerni assinganik 
kukkussuteqarnissaq pinngitsoorniarlugu iliuusissanik 
qanoq ittunik Naalakkersuisut aallartitsiniarpat? 

 
Akissutit: Akileraartarnermut Aqutsisoqarfik 
 

• Suila-Tapit-akilerneqartussat ukiup qaammataani 
siullerni marlunni piffissanut 
agguarsimaneqannginnerinut 
sillimasoqarsimanngilaq, tassa akiliinerit aatsaat 
martsimi aallartimmata. Tamatuma malitsigisaanik 
qaammatini taakkunani marlunni Suila-Tapit-
akilerneqarneri aningaasanut inatsisip 
naatsorsorneranut ilaasimanngillat. Nunatta 
Karsiata naatsorsuutai eqqortumik pissutsinik 
takutitsinissaat qulakkeerniarlugu 2025-mi ukiumut 
naatsorsuusiorfiusumut tunngasut Suila-Tapit-
akilerneqartut tamarmik taamaattumik 
naatsorsuutinut nalunaarsorneqarput.  

• Suila-Tapit aningaasartuutitut allanneqarnerisa 
kingorna ukiup naammassineranut atatillugu 
sippuineq paasineqarpoq, tassa januar aamma 
februar pillugit akiliinerit piffissalersorneri 
isumagineqartussaammata. Tassunga atatillugu 
paasineqarpoq 2025-mi januaarimi februaarimilu 
akiliinerit 2025-mi novembarimut decembarimullu 
Suila-Tapinut tunngasuusut. 

• Naatsorsuineq suliarineqarpoq, 2027-mi 
piffissalersuinermi qaammatit taakku marluk 
sillimaffigineqarlutik, taamaalilluni kukkuneq 
paasineqartoq siunissami missingersuusiornermi 
piffissalersuinernilu uteqqinneqarnani. 

241011 
Nuna tamakkerlugu 
immikkut akileraarut 

Nikingassut: -24,1 mio. kr. 
 
Pissutsit aarlerinaateqarsinnaasut: Ukiunut 
isertitaqarfiusunut siusinnerusunut tunngasut 28,5 mio. kr.-
it naatsorsuutinut eqqortumik inissinneqarsimanngillat. 
 
Apeqqut: 
• Qanoq ililluni aningaasat ukiut arlallit ingerlaneranni 

naatsorsuutinut eqqortumik 
allanneqanngitsoorsinnaappat? 

• Kukkuneq Naalakkersuisunit qanoq sivisutigisumik 
ilisimaneqarsimava? 

• Akileraartarnermik suliassaqarfimmi piffinni allani 
assinganik kukkusoqarsimanersoq 
misissorneqarsimava? 

 
Akissutit: Akileraartarnermut Aqutsisoqarfik 
 

• Nuna tamakkerlugu immikkut akileraarummut 
tunngasunik iluarsiinerit, Nuna tamakkerlugu 
immikkut akileraarut eqqortumik isertitanut 
kontonut inissinnagu kommuninut ataatsimut 
akileraarut pillugu kontomi agguaassiffiusumut 
kukkusumik Akileraartarnermut Aqutsisoqarfimmit 
nalunaarsorneqarsimapput. Naatsorsuuseriffimmut 
nutaamut ikaarsaariarnermut atatillugu 
kukkusoqarsimavoq, Nuna tamakkerlugu immikkut 
akileraarut nutaanik kontonik normoqalersimalluni. 
Ileqquusumik inaarutaasumik naatsorsuinermi 
inissititerinermut takussutissiat suliarinerini, inuit 
akileraarutaannik iluarsiinernik tunngasut, 
kommuninut ataatsimut akileraarutit pillugit konto 
kukkusumik Nunatta Karsiata naatsorsuutaani 
isertitanut kontotut atorneqarsimavoq. 
Inissititerinermi takussutissat assingi ukiup siulianiit 
atoqqinneqarmata kukkuneq 
ingerlateqqinneqarsimavoq. 

• Ukioq naatsorsuusiorfiusoq 2025 pillugu 
kommuninut ataatsimut akileraarutini 
inissiisimanerit tamarmik tamakkiisumik 
naligiissarneqarnissaat kukkunersiuisunit 
noqqaassutigineranut atatillugu inissiisimanerit 
tamarmik misissorneqarput. Naligiissaarinermi 
tassani kukkuneq paasineqarpoq kingornalu 
iluarsineqarluni. Peqatigisaanik ileqquusumik 
inaarutaasumik naatsorsuinermut inissiinernut 
takussutissat, 2025-mi ukiumut 
naatsorsuusiorfiusumut tunngasut 2026-mi ukiumi 
naatsorsuusiorfiusumi atorneqartussat, 

iluarsineqarput, taamaalilluni kukkuneq 
uteqqinneqarsinnaajunnaarlugu. 

• Aap. Kontoni pingaarnerni 24.10.10-mi, 24.10.11-
mi, 24.10.13-imi aamma 24.10.14-imi kontoni 
killiffiit tamarmik Akileraartarnermut 
Aqutsisoqarfimmit misissorneqarlutillu 
naligiissarneqarput. Naligiissaaraluni 
iluarsaassillunilu sulineq suli ingerlavoq 
taamaaqataanik kukkusimanerit paasineqarnissaat 
siunertaralugu aamma naatsorsuutit 
eqqortuunissaat qulakkeerniarlugu. Iluarsiinerit 
pisariaqartut 2025-mi ukiumi naatsorsuusiorfiusumi 
paasineqarneri uppernarsarneqarnerilu malillugit 
ingerlaavartumik nalunaarsorneqassapput. 

 
 

241122 
Sulisoqarnermut akitsuut 

Nikingassut: -28,4 mio. kr. (10,7 %) 
Pissutsit aarlerinaateqarsinnaasut: Isertitat pillugit 
paasissutissat pisoqalisimasut missingersuusiornermi 
tunngavigineqarsimapput. 
Apeqqut: 
• Sooq paasissutissat ukiunik marlunnik pisoqaassusillit 

missingersuusiornermi tunngavigineqarsimappat? 
• Iluanaarutissatut ilimagisanik pilersaarusiornermi 

tunngavigineqartut Naalakkersuisunit tutsuigineqarpat? 
• Iluanaarutissanik missingiisarnerit pitsaassusii 

Naalakkersuisunit qanoq pitsanngortinniarneqarpat? 
 
Akissutit: Akileraartarnermut Aqutsisoqarfik 
 

• Aningaasanut inatsisip piareersarnerani 
missingersuusiornermut tunngavissatut isertitanik 
naatsorsuisimanerit kingulliit ilisimaneqartut 
pitsaassusiinillu qulakkeerneqarsimasut 
atorneqartarput. Paasissutissat taakku kingorna 
ukiumut aningaasaqarfiusumut 
missingersuusiorfigineqartussamut siumut 
naatsorsorneqartarput. Naatsorsuinermi tassani 
aalajangersimasumi akileraartarnermik 
iluarsaasseqqinnerup atulersinnissaa kukkusumik 
ukiumik ataatsimik siusinaartumik siumut 
naatsorsorneqarsimavoq, tamatumalu 
kingunerisaanik iluanaarutissatut missiliussani 
nikingasoqalerluni. 

• Aallaaviatigut maannakkut 
missingersuuseriaatsinut taamaalillunilu 
iluanaarutissatut ilimagisanut Naalakkersuisut 
tatiginnipput. Taamaattorli siulittuut ukiunik 
marlunnik pisoqaassusilinnik paasissutissanik 
tunngaveqarpat aamma ukiuni aggersuni 
sulisitsisut ingerlataannut tunngasut pissutsit 

pineqartillugit aallaqqaammut iluanaarutissatut 
missiliussani nikingasoqarsinnaanera 
pinngitsoorneqarsinnaanngilaq. 

• Nikingassut paasineqartoq tunngavigalugu 
akileraartarnermut tunngasuni allannguinerit 
qaqugu Nunatta Karsiata naatsorsuutaani 
sunniuteqalersinnaanerinut Akileraartarnermut 
Aqutsisoqarfik annertunerusumik 
misilittagaqalersimavoq. Ilisimasaq taanna siumut 
sammisumik missingersuutit naatsorsornerini 
ilanngunneqartassaaq, taamaalilluni 
iluanaarutissatut missiliuinerit eqqornerusumik 
takutitsillutik. 

 
 

241120 
Akitsuutit, akiliisitsilluni 
piniarneq aalisarnerlu 

Nikingassut: 713,6 % 
 
Pissutsit aarlerinaateqarsinnaasut: Akuersissutinut akiliutit 
2021-mili isertitatut nalunaarsorneqarsimanngillat. 
 
Apeqqut: 
• Qanoq ililluni isertitat ukiut arlallit ingerlanerini 

nalunaarsorneqanngitsoorneqarsinnaappat? 
• Suliassaqarfiup nakkutigineqarnissaa kimit 

akisussaaffigineqarpa? 
• Akuersissuteqarfiusuni allani assinganik 

kukkusoqarsimanersoq Naalakkersuisunit 
misissorneqarsimava? 

 
Akissutit: Akileraartarnermut Aqutsisoqarfik 
 

• Akiliilluni piniarnernik aamma akiliilluni 
aalisarnernik sulianik suliarinnittartumiit 
Aalisarnermut, Piniarnermut, Nunalerinermut 
Imminullu Pilersornermut Naalakkersuisoqarfimmiit 
isertitanik Akileraartarnermut Aqutsisoqarfik 
tigusaqartarpoq. Suleriaasissaq 
isumaqatigiissutaasoq malillugu isertitat taakku 
Akileraartarnermut Aqutsisoqarfimmut 
ingerlaavartumik akiliussigallarnerupput, taakku 
taamaalillutik Nunatta Karsiata naatsorsuutaani 
isertitanut kontonut eqqortunut 
nalunaarsorneqarsinnaallutik.  
Aalisarnermut, Piniarnermut, Nunalerinermut 
Imminullu Pilersornermut Naalakkersuisoqarfik 
isertitanut taakkununnga tunngasunik manna 
tikillugu ukiumut inissititerinermik 
nalunaarusiortarpoq. Akiliilluni aallaaniarnerniit 

aamma akiliilluni aalisarnerniit isertitat tamarmik 
nuunneqarsimanersut isertitallu 
nalunaarsorneqarsimanersut Akileraartarnermut 
Aqutsisoqarfimmit ingerlaavartumik 
nakkutigineqarneq ajorput. 
Qitiusumik Naatsorsuisarfiup paasisimavaa 
Aalisarnermut, Piniarnermut, Nunalerinermut 
Imminullu Pilersornermut Naalakkersuisoqarfimmi 
isertitaqartoq suli nalunaarsorsimanngitsunik. 
Tamanna tunngavigalugu, eqqortumik 
nalunaarsuinissaq isertitatullu inissinneqarnissaat 
siunertaralugu, Qitiusumik Naatsorsuisarfiup 
naalakkersuisoqarfik peqatigalugu suliassaqarfik 
aamma 2025-mi akiliussigallarsimanerni isertitat 
suli Akileraartarnermut Aqutsisoqarfimmut 
nuunneqarsimanngitsut misissorsimavaat. 

• Akiliilluni aallaaniarnerit aamma akiliilluni 
aalisarnerit pillugit sullissinermut Aalisarnermut, 
Piniarnermut, Nunalerinermut Imminullu 
Pilersornermut Naalakkersuisoqarfik akisussaavoq, 
Akileraartarnermullu Aqutsisoqarfik isertitanik 
nuunneqartunik tigusisarluni taakkulu Nunatta 
Karsiata naatsorsuutaanut nalunaarsorneri 
naatsorsuutinillu allattuineq isumagisarlugit. 

• Apeqqut taanna Akileraartarnermut 
Aqutsisoqarfimmit akineqarsinnaanngilaq, tassa 
konto Aalisarnermut, Piniarnermut, Nunalerinermut 
Imminullu Pilersornermut Naalakkersuisoqarfimmut 
tunngasuummat taamaattumillu Akileraartarnermut 
Aqutsisoqarfik kontomut tassunga isersinnaanani. 

 
 

34 -  Peqqissutsimut Inunnullu Innarluutilinnut Naalakkersuisoqarfik 
Konto Apeqqutit 
341108 
Atornerluisunik 
katsorsaanermut 
pilersaarut 

t.kr. 37.013 
 
Apeqqut: 
• Naalakkersuisut isumaqarpat aningaasat siunertamut 

pitsaasumut atorneqartut? 
• Tamatumalu sunniutaanik uuttuisoqartarpa? 
 
Akissutit: Peqqissutsimut Naalakkersuisoqarfik 
 
Atornerluisunik katsorsaaneq 
pinngitsuuisinnaajunnaarnermik katsorsaasarneq pillugu 
Inatsisartut Inatsisaat nr. 10, 12. juni 2019-imeersoq 
naapertorlugu neqeroorutigineqartarpoq. Naalakkersuisut 

naliliipput Atornerluisunik katsorsaanermut pilersaarummut 
aningaasaliissutit naleqquttunut aamma inuiaqatigiinnut 
siunertanut pingaarutilinnut atorneqartut. Suliniut 
innuttaasunut atornerluinermik ajornartorsiuteqartunut 
pitsaaliuinermut, katsorsaanermut 
piginnaanngorsaqqinnermullu iluaqutaavoq aamma 
atornerluinerup peqqinnissakkut inuuniarnikkullu 
kingunipiluinik annikillisaanissamik siunertaqarluni. 
Peqatigisaanik pitsaaliuilluni suliniutit piffissami 
kingusinnerusumi annertunerusunut aningaasartuutitigullu 
oqimaannerusunut katsorsaanikkut suliniutit 
pisariaqartinnerisa killeqartinnissaannut iluaqutaallutik. 
 
Sunniutaanik uuttuinerit eqqarsaatigalugit atornerluinermut 
tunngasuni katsorsaanissaq pillugu nuna tamakkerlugu 
neqeroorutinut akisussaaffik Pinngitsuuisinnaajunnaarneq 
pillugu Ilisimasaqarfimmi Allorfimmi inissisimavoq.  
Suliniutip sunniutaa innersuunneqartunik, katsorsaanerit 
ingerlanerinik aamma katsorsaanerup kingorna 
innuttaasunik malinnaalluni Allorfiup nakkutiginninneratigut 
ingerlaavartumik malinnaaffigineqarpoq. Angusat kingulliit 
2025 pillugu Allorfiup ukiumut nalunaarusiaanit 
atuarneqarsinnaapput, taanna 2026-mi apriilimi tamanut 
saqqummiunneqarluni. Takuuk 
https://allorfik.gl/da/nyheder/aarsrapport. 
Nalunaarusiamiipput ilaatigut ingerlatat, katsorsaanerit 
ingerlaneri naammassineqartut aamma Atornerluisunik 
katsorsaanermut pilersaarutip sunniutaanik 
ingerlaavartumik nalilersuinermi atorneqartunik 
takussutissat arlallit ineriartorneri pillugit paasissutissat.  
 

Apeqqutit allat 
Apeqqutit allat 
20.05.20 
Kommuninut 
ataatsimoortumik 
tapissutit 

t.kr. 2.037.852 
 
Konto pillugu aningaasaliussat siunertarisanut kommunit 
ilaannit atorneqarsimanngitsut Naalakkersuisunit 
Inatsisartunillu ukiut siuliini paasineqarpoq. 
 
Apeqqut: 
• Suliassaqarfik tamarmiusoq pillugu ingerlatsinermik 

kukkunersiuilluni misissuinermik Naalakkersuisut 
aallartitsilersaarpat? Taamaassimappat taanna qaqugu 
Kukkunersiuinermut Ataatsimiititaliamut 
ingerlatinneqassava? 

https://allorfik.gl/da/nyheder/aarsrapport

Akissutit: Aningaasaqarnermut Naalakkersuisoqarfik 
 
Kommuninut ataatsimoortumik tapissutit tamarmiusut 
pillugit ingerlatsinermik kukkunersiuilluni misissuinerup 
aallartinnissaa Naalakkersuisunit erseqqinnerusumik 
isumaliutigineqarsimanngilaq. Taamatut ingerlatsinermik 
kukkunersiuilluni misissuinermi nunami kommunini tamani 
aningaasaqarnikkut ingerlatsinikkullu ingerlatat tamarmik 
ilaasussaassapput. Tamanna suliassaavoq annertooq 
qaangeruminaatsoq. Tamanna kissaatiginartutut 
isigineqassappat erseqqinnerusumik misissuinissaq 
siunertaralugu suliassaqarfiit aalajangersimasut 
toqqarneqarpata tulluarnerussaaq. Tamanna 
assersuutigalugu tassaasinnaavoq siusinaartumik 
soraarnerussutisianut, suliffissarsiornermi ikiorsiissutinut 
pisortaniillu ikiorsiissutinut aningaasanik kommunit 
aqutsinerat. 
 
Tamatuma saniatigut oqaatigineqassaaq kommunini 
naatsorsuutit nammineq kukkunersiorneqartarmata, 
kommunillu namminneq naatsorsuutiminnik tamanut 
saqqummiussisoqartarluni. 
 
Naggataatigut oqaatigineqassaaq nunaqarfiit 
isorliunerusullu pillugit inissiatigut suliniutinut aningaasat 
kiisalu inissialiornermi tapiissutit, iluarsaassinermullu 
tapiissutit kommuniniit utertinneqarnissaat pillugu 
Inatsisartut siusinnerusukkut aalajangiisimammata. 
Aningaasat taakku maannakkut Ineqarnermut 
Attaveqaasersuutinut, Isorliunerusunullu 
Naalakkersuisoqarfimmit aqunneqarmata.  
 
 

Apeqqutit allat A. Missingersuutit ukiuni aggersuni eqqornerulernissaat 
Naalakkersuisunit qanoq qulakkeerniarneqarpat? 
Missingersuutini nikingassutsit sooq siusinnerusukkut 
paasineqarsimanngillat? 
 
Akissutit: Aningaasaqarnermut Naalakkersuisoqarfik 
 
Missingersuutit eqqortumik takutitsinissaat sapinngisamillu 
eqqortuunissaat Naalakkersuisunit annertuumik 
pingaartinneqarpoq. Missingersuusiorneq aningaasanut 
inatsisip piffissami suliarineqarnerani 

pissarsiarineqarsinnaasunik paasissutissanik 
piumasaqaatigineqartunillu tunngaveqartarpoq. 
Taamaattorli ingerlatat qaffasissusiini, akit akissarsiallu 
ineriartornerini, inatsisini imaluunniit pissutsini allani, 
aningaasanut ukiup ingerlanerani aningaasartuutinut 
isertitanullu sunniuteqartuni allanngortoqarsinnaasarpoq. 
 
Missingersuusiornerup eqqortuunissaa nukittorsarniarlugu 
missingersuusiornermi sulinerup pitsaanerulersinnissaa 
ingerlaavartumik Naalakkersuisunit sulissutigineqarpoq. 
Tassunga ilaatigut ilaapput missingersuutinut 
akisussaasunik naalakkersuisoqarfinnik taakkulu ataanni 
immikkoortunik oqaloqateqartarnerit, 
missingersuusiornermi tunngaviit pitsaassusiinik 
qulakkeerinninnerup aallunneqarnera kiisalu atuinerit 
ingerlatallu ineriartornerinik ingerlaavartumik malinnaaneq. 
Naatsorsuutit naammassineraniit misilittakkat aamma 
siunissami missingersuutit pitsaanerulernissaat 
siunertaralugu missingersuusiorneq pillugu sulinermut 
ilaatinneqartarput. 
 
Missingersuutinik malittarinninneq ukiup ingerlanerani 
ingerlaavartumik pisarpoq, immikkoortut ataasiakkaat 
nalunaarutigisimasaat aningaasaqarnikkut paasissutissat 
tunngavigalugit. Annertuunik missingersuutitigut 
nikinganerit taamaattoq, taakkunani iliuuseqarsimanerit 
nalunaarsorneqarsimappata pitsaassusiilu 
qulakkeerneqarsimappata annertusiartortumik 
ineriartorsinnaallutillu aatsaat takuneqarsinnaalersarput. 
Tamanna isumaqarpoq nikingassutaasut tamarmik 
piffissami siusinnerusukkut pinngitsooratik paasineqarneq 
ajortut. Aningaasaqarnikkut malinnaanerup annertuunillu 
nikinganerit siusissukkut paasineqarnissaasa 
nukittorsarnissaa taamaattumik Naalakkersuisunit 
ingerlaavartumik sulissutigineqarpoq, taamaalilluni 
suliniutit pisariaqartut sukkanerpaamik 
pilersinneqarsinnaallutik. 
 

Apeqqutit allat B. Ineriartorneq missingersuutinut uniuukkaangat 
aningaasaqarnikkut siusinnerusukkut Inatsisartunut 
ilimasaaruteqartarnissaq pisariaqartinneqarpa? 
Inatsisartunut ukiumut arlaqarnerusunik 
nalunaarusiortoqartarnissaa eqqarsaatigineqarsinnaava? 

Akissutit: Aningaasaqarnermut Naalakkersuisoqarfik 
 
Nunatta karsiata aningaasaqarnerani ineriartornerup 
malinnaaffiginissaanut patajaatsumik tunngavinnik 
Inatsisartut ullumikkut tigusaqartareersut Naalakkersuisut 
naliliipput. Ingerlaavartumik missingersuutinik 
aningaasaqarnikkullu nassuiaatinik allanik 
malinnittoqarpoq soorlu Aningaasaqarnikkut Ingerlatseq 
pillugu Nassuiaat, ukiup aningaasaqarfiusup ingerlanerani 
aningaasaqarnikkut pissutsinut annertuunut 
malinnaanissamut isummersornissamullu Inatsisartunut 
periarfissiisoq. Tamatuma saniatigut Aningaasaqarnermut 
Akileraartarnermullu Ataatsimiititaliaq suliassaqarfimmi 
ingerlaavartumik malinnaavoq.  
 
Aningaasanut inatsisip naammassineqarnissaanut 
pingaaruteqartunik aningaasaqarnikkut tunngavinnik 
ineriartornernilluunniit annertuunik allanngortoqarpat 
Inatsisartut suli annertunerusumik ilisimatinneqarnissaat 
pisariaqarnersoq Naalakkersuisut ingerlaavartumik 
naliliisarput. 
 
Peqatigisaanik nalunaarusiornerit ingerlaavartumillu 
aningaasaqarnikkut aqutsinerup akornanni tulluartumik 
oqimaaqatigiittoqartariaqartoq Naalakkersuisut 
isumaqarput. Ukiup ilaanut nalunaarusiornerit 
suliassaavoq isumalluutitigut pisariaqartitsisoq, 
naalakkersuisoqarfinni taakkulu ataanni immikkoortuni 
allaffissornikkut isumalluutinik annertuunik 
pisariaqartitsisut. Amerlanerusunik akulikinnerusunillu 
nalunaarusiornissamut piumasaqaatit taamaattumik 
pinngitsoorani ingerlaavartumik missingersuutinik 
malinnaanermik, misissueqqissaarinernik 
aningaasaqarnikkullu aqutsinermik atorneqartunut 
isumalluutinut oqimaaqatigiissinneqartariaqassapput. 
 
Naalakkersuisut taamaattumik naliliipput piffissaq 
eqqorlugu naleqquttumillu aningaasaqarnikkut suli 
malinnaasoqartariaqartoq kiisalu sunniuteqartumik 
aningaasatigut aqutsisoqartariaqartoq, taamaalilluni 
allaffissornikkut isumalluutit sapinngisamik 
annertunerpaamik aningaasaqarnikkut aqutsinermik 
ikorfartuinermut atorneqarlutik aamma Naalakkersuisunut 
Inatsisartunullu aalajangiinissamut tunngaviit 
patajaattuunissaat qulakkeerneqarlutik. 

Apeqqutit allat C. Avataanit isertitat missingersuutaajumaartussani 
aggersuni anginaarlugit nalilerneqartarnissaat 
Naalakkersuisunit qanoq annikillisarneqassava? 
 
Akissutit: Aningaasaqarnermut Naalakkersuisoqarfik 
 
Isertitat missingersuusiorneri piviusorsiortumik 
uppernarsarluagaasumillu pinissaat sapinngisamik 
Naalakkersuisunit anguniarneqarpoq. Missingersuusiorneq 
piffissami missingersuusiorfiusumi paasissutissanik 
pissarsiarineqarsinnaasunik pitsaanerpaanik 
nalinginnaasumik tunngaveqartarpoq, tassunga 
ilanngullugit isumaqatigiissutit atuuttut, piumasaqaatit 
ilisimaneqartut, oqaluttuarisaanermi misilittakkat aamma 
paasissutissat suleqatigisanit oqartussaniillu 
attuumassuteqartuniit pigineqartut. 
 
Isertitat, Namminersorlutik Oqartussat toqqaannartumik 
nakkutigisaasa avataanni pissutsinik tamakkiisumik 
ilaannakuusumilluunniit tunngaveqartut tamatigut 
nalorninartoqarsinnaasarput. Paasissutissat 
isumannaannerusut pigineqalerneri naapertorlugit 
missingersuutini piumasaqaatit pitsaassuseqarnissaat 
isertitatigullu missingersuutit tulluarsarnissaat 
Naalakkersuisunit ingerlaavartumik sulissutigineqarpoq. 
 
Naalakkersuisut aamma ingerlaavartumik 
missingersuutinik malinnaapput, isertitat aningaasartuutillu 
ineriartorneri ingerlaavartumik malinnaaffigineqarlutik. 
Isertitanut missingersuutigineqartunut piumasaqaataasut 
annertuumik allanngorneri paasineqarpat, taakku 
aningaasaqarnikkut tamakkiisumik naliliinermut 
ilaatinneqassapput aamma nalinginnaasumik 
missingersuusiornermi suleriaatsit malillugit 
isumagineqarlutik. 
 
Naalakkersuisut taamaattumik naliliipput tulluarnerpaamik 
isiginneriaaseq suli tassaasoq mianersortumik sulinermilu 
tunngavilersorneqarluartumik missiliuinikkut 
missingersuutit tunngaveqassasut kiisalu paasissutissat 
nutaat pissarsiarineqarsinnaaneri naapertorlugit 
ingerlaavartumik nalilersuisoqarlutik. 

Apeqqutit allat D. Atorfiit inuttaqanngitsut ikilisarniarlugit aammalu atorfiit 
inuttalerneqarnissaat qulakkeerniarlugu suliniutit 
tigussaasut qanoq ittut Naalakkersuisunit 
aallartinneqalersaarpat? 

• Suliassaqarfiit sorliit atorfinnit 
inuttaqanngitsunik 700-usunit 
eqqorneqarnerpaajusimanersut 
Naalakkersuisunit 
misissuiffigeqqissaarneqarsimava 
ilisimasarlu taanna siunissami 
pilersaarusiornermi qanoq 
atorneqassava? 
 

Akissutit: Aningaasaqarnermut Naalakkersuisoqarfik 
 
Pisortani ingerlataqarfiit ilaanni atorfiit inuttaqannginnerisa 
ajornartorsiortitsinerat Naalakkersuisunit annertuumik 
alaatsinaanneqarput. Sulisussarsiornermi 
ajornartorsiortitsinernut pissutsit arlallit pissutaapput, 
tassunga ilanngullugit suliassaqarfiit aalajangersimasut 
iluini sulisinnaasunik piginnaasaqartunik killeqartumik 
periarfissaqarneq, nunap ilaani pissutsit, sulisinnaasut 
pillugit unammilleqatigiinnerit kiisalu suliffeqarnermi 
nalinginnaasumik ineriartorneq. 
 
Sulisussarsiorneq aamma sulisut sulisoriinnarnissaannut 
anguniakkat nukittorsarnissaat Naalakkersuisut 
ingerlaavartumik sulissutigaat. Suliniutinut ilaatigut 
ilaapput suliffiit pilerinartut suli aallunneqarneri, 
piginnaanngorsaaneq, sunniuteqartumik 
sulisussarsiorneq, aqutsisunik ineriartortitsineq kiisalu 
sulisutigut isumalluutit pissarsiarineqarsinnaasut 
pitsaanerusumik qanoq atorneqarsinnaanerinik 
suleriaatsinik aamma aaqqissugaanermik ingerlaavartumik 
nalilersuineq. 
 
Peqatigisaanik Naalakkersuisut naliliipput 
ajornartorsiortitsisut ingerlataqarfiit, suliassaqarfiit nunallu 
immikkoortuisa akornanni annertuumik allanngorartut. 
Taamaattumik suliassaqarfinni sulisussarsiornikkut 
annertunerpaamik ajornartorsiorfiusunut suliniutit suli allat 
siunnerfilerneqassapput. 
 



 

27/27 

 

Atorfiit inuttalerneqarsimanngitsut amerlassusiisa 
ineriartornerinik Naalakkersuisut ingerlaavartumik 
malinnaapput aamma sulisussarsiornikkut 
ajornartorsiornerit annertunersaanni nalinginnaasumik 
isiginnillutik. Pisortani ingerlataqarfinni assigiinngitsuni 
ajornartorsiortitsinerit assigiinngisitaarput, 
eqqaaneqartutulli suliassaqarfiit nunallu immikkoortuisa 
akornanni allanngorarlutik. 
 
Sulisussarsiornermi pissutsit pillugit ilisimasat sulisutigut 
sulisussarsiornikkullu politikimik kiisalu siunissami 
ungasinnerusumi piginnaanngorsarnissamik 
pisariaqartitsinermik, ilinniartitaanikkut suliniutissanik 
aaqqissugaanikkullu pilersaarusiornermi Naalakkersuisut 
ingerlaavartumik sulinerannut ilaapput. Siunertaq 
tassaavoq suliniutit pilersinneqartut suliassaqarfinnut 
annertunerpaamik pisariaqartitsisunut aamma 
annertunerpaamik sunniuteqarnissaanik 
naatsorsuutigineqartunut siunnerfeqarnissaat. 
 

 
 

Kukkunersiuinermi ataatsimiititaliaq sinnerlugu 
 
 
 
 
 

Nivi Rosing 

